
GOUVÈNÈ CUOMO PWOKLAME SEMÈN SANSIBILIZASYON SOU KONDISYON MOVE TAN 

 

Obsèvans Nasyonal Anyèl konsantre sou preparasyon, Kominikasyon ak Repons pandan Evènman 

meteyolojik danjere 

 

Gouvènè Cuomo jodia te pwoklame semèn sansibilizasyon sou kondisyon meteyolojik danjere nan Eta 

New York soti nan dat 27 Avril pou rive a 3 Me, an sipò de yon efò nasyonal kowòdone pou ranfòse 

preparasyon pou potansyèl ijans ki koze pa evènman meteyolojik ekstrèm. Ou ka wè pwoklamasyon an 

la. 

 

“Kondisyon meteyo ekstrèm te vini nouvo reyalite a, e administrasyon sa a ap angaje pou fè Eta New 

York osi prepare ke posib pou pwochen gwo tanpèt,” Gouvènè Cuomo te deklare. “Nan sèlman twazan, 

Nouyòkè yo te eksperimante nèf dezas ki deklare pa gouvènman federal. Dezas sa yo te anseye nou 

leson valab, e nou aktivman ap aprann de yo kidonk nou kapab rebati pi solid ak pi entelijan avèk 

pwochen tanpèt la nan lespri. Pandan nap obsève semèn sansibilizasyon sou move tan ekstrèm, mwen 

ankouraje tout Nouyòkè yo pou asire ke yo prepare pou nenpòt potansyèl ijans move tan.” 

 

Efò nasyonal la koyenside avèk sèvis kominikasyon meteyolojik nasyonal ki bay gouvènman, patnè prive 

ak volontè yo opòtinite pou pratike teknik ki jeneralman aplike nan sitiyasyon estrès, ak bay sekirite 

piblik ak preparasyon pou ofisyèl yo, medya difizyon ak sitwayen yo opòtinite pou teste metòd pou 

resevwa mesaj meteyolojik ijans ak planifye pou reponn a yon ijans move tan. 

 

Nouyòkè yo ta dwe prepare kounye a pou pran etap apwopriye anvan yon evènman move tan. Gen kat 

etap debaz pou preparasyon: 

 

1. Fè yon plan: Devlope yon plan pou oumenm ak fanmi w lakay, lekòl, travay ak deyò. Idantifye yon plas 

ki ansekirite pou pran abri ak konnen ki aksyon pou pran lè yo bay yon avètisman.  

 

2. Prepare yon Twous: Atik ijans lan ta dwe dire 7-10 jou epi li ta dwe gen ladan flach, yon radyo 

meteyolojik, ak pil siplemantè. Yon radyo meteyolojik se pi bon fason pou okouran de move tan– li pral 

resevwa emisyon ki soti dirèkteman nan sèvis nasyonal meteyolojik. Asire ke w genyen yon twous pou 

lakay ou ak nan machin ou. Planifye pou nenpòt bezwen medikal (egzanp., medikaman) ke fanmi w 

kapab genyen, epi asire ke ou gade ak kenbe atik ijans yo pou nenpòt bèt kay fanmi an. 

 

3. Ou dwe enfòme: Rete branche sou estasyon radyo ak Televizyon ki bay mesaj sistèm alèt ijans (EAS), 

ak swiv lòd lokal ijans yo. Ou kapab resevwa egalman enfòmasyon atravè òdinatè oswa telefòn selilè nan 

enskri pou NY Alert nan www.nyalert.gov, yon sèvis gratis ki ba ou enfòmasyon enpòtan sou ijans lè ou 

bezwen l piplis.  

4. Patisipe: Konsidere yon vizit nan biwo lokal jesyon ijans pou aprann plis sou fason pou pwoteje w ak 

fanmi ou. Konsidere pou fè volontè avèk òganizasyon yo tankou American Red Cross, New York Cares, 

oswa Salvation Army. Pou aprann plis sou opòtinite preparasyon volontè, vizite sit entènèt Citizen Corps. 

 

Pou plis enfòmasyon sou preparasyon pèsonèl alavans sou potansyèl kondisyon meteyo grav, vizite 

http://www.dhses.ny.gov/aware-prepare. 

 

Pou plis enfòmasyon sou Semèn Sansibilizasyon Kondisyon Meteyolojik grav, sa ki gen ladan deklarasyon 

enfòmasyon piblik, tanpri klike la. 

